
Evangelium vum 10. Sonndeg am Joreskrees (Joer B)

Mk 3,20-35

Den Har sief mat iech all.

An och mat lech.

Aus dem hellegen Evangelium nom Markus.
Dir all Eier, Har.

>0 >0

De Jesus ass an en Haus eragaang,
an nees sinn esouvill Leit zesummekomm,
datt si net emol derzou komm sinn, eng Kuuscht z'iessen.
WEéi seng Leit dervun héieren hunn,
hunn si sech op de Wee gemaach,
fir hie mat ewechzehuelen.
Si soten namlech, hie war net méi bei Trouscht.

Déi Schréftgeléiert, déi vu Jerusalem erofkomm waren,
soten: "Hien huet de Beelzebul an sech!”,

an: "'t ass duerch deen leweschte vun den Damonen,
wou hien d'Damonen ausdreift!"

Dunn huet de Jesus si erbaigeruff
an hinne Glaichnesser erzielt:
"Weéi kann de Satan de Satan ausdreiwen?
Wann e Raich an sech oneens ass,
da bleift dat Raich net bestoen.
A wann en Haus an sech oneens ass,
da bleift dat Haus net bestoen.
Wann elo de Satan sech géint sech selwer erhieft
a mat sech oneens ass,
da bleift hien net bestoen,
an et ass eriwwer mat him.
Et ka keen an engem Staarke séin Haus abriechen
an him seng Saache stielen,
wann hien net virdrun dee Staarke gebonnen huet;
eréischt duerno kann hien d'Haus ausraiberen.

Amen, ech soen iech:
Alles gétt de Ménsche verzien,

hir Sénnen an hir Lasterungen,
och wann si nach esou vill lasteren.

Wien awer géint den Hellege Geescht lastert,
dee kritt an Eiwegkeet net verzien,

ma eng €iweg Sénd lait op him."

Si haten namlech gesot:
"Hien huet en onrenge Geescht an sech.”

Weéi dunn seng Mamm an seng Bridder ukoumen,
sinn si dobausse stoe bliwwen
an hunn hie ruffe gelooss.
Et souze vill Leit ronderém hien.
Si soten zu him:
"Kuck, deng Mamm, deng Bridder an deng Schwéstere sinn dobaussen,
si sichen dech!"
Dunn huet hien hinne geantwert:
"Wien ass dat, meng Mamm a meng Bridder?"
Hien huet ronderém sech gekuckt op déi,
déi am Krees ém hie souzen,
a sot: "Kuckt, dat hei si meng Mamm a meng Bridder!
Wien dat mécht, wat den Herrgott wéllt,
deen ass mai Brudder, meng Schwéster a meng Mamm."
G. Evangelium vun eiser Har Jesus Christus.
A. Dech, Christus, luewe mir.



